Рус мәктәбенең татар төркемендә укучы балалар өчен

татар   әдәбиятыннан олимпиада  биремнәре

8нче сыйныф
мәктәп этабы
 Үткәрү вакыты 90  мин.                                                     Максималь балл - 42 
I. ТЕСТ:

Дөрес җавапларны билгеләгез: (1әр балл)

1.  Әсәрләрнең жанрларын языгыз:

а) “Сөннәтче бабай”           _______________________           
ә) “Беренче театр”              _______________________
б) “Сак-Сок”                       ______________________
2. “Туган ягым – яшел бишек” автобиографик әсәренең авторы:
а) Гомәр Бәширов                                                   ә) Шәриф Камал
б) Фатих Кәрим                                                       в) Һади Такташ

3. М.Җәлилнеке  булмаган шигырь:
а) “Кемнәр сез?”

б) “Җырларым”

в) “Бер үгет”

4. Татар халык авыз  иҗаты жанрларын  билгеләгез:    
а) поэма, хикәя,                                         ә) хикәя, дастан, 
б) әкият, бәет                                              в) поэма, җыр

II. БИРЕМНӘР:

1. “Сак-сок” бәете турында белгәннәрегезне языгыз. Фикерләрегезне бәеттән өзекләр белән дәлилләгез  (8 балл).

2. Бергәлек, бердәмлек турында нинди мәкаль-әйтемнәр беләсез. 10 мисал языгыз. (10 балл).

3. Бу юллар кайсы әсәрдән? Авторын, исемен языгыз. Төп геройны характерлагыз.     (8 балл).

Авылның картлары, ир уртасылары, яшьләре - һәммәсе дә үзләрен белә башлаганнан бирле аны Сөннәтче бабай дип таныйлар, Сөннәтче бабай дип йөриләр иде. Угыллары, кызлары җиткән карчыклар да яңа төшкән яшь килен чакларда аны Сөннәтче бабай итеп таныганнар, алар да, бу көнге яшь киленнәр кеби, урак өстендә кызу-кызу урак урганда да, көз көннәрендә, төшмәенчә башны әйләндерә торган гөбе язганда да, бәйрәм алдында ашыга-ашыга өй юганда да, егълаган угылларын туктатыр өчен, «Сөннәтче бабай килә!» дип куркыталар иде.
4. Бирелгән сүзләрне җыеп, шигырь юлларын төзегез. Авторын, шигырьнең исемен, хис-тойгыларны билгеләгез. 

Утта булган, Эштә булган, Эш күрсәткән, ирне ил онытмас, Каберенә, балчык кире купмас, тимер тутыкмас, эзне суытмас. (10 балл)
